
باخچە قـــــــــــــــــــــــــــــــەشـــــــــەنگترین دیـــــكۆری ماڵە

بایەخ دان بەكراسی كوردی، یەكێكە لەهۆكارەكانی پەرەپێدان بەبواری 
جوانكاری هەر خانمێك تا لەنزیكەوە كارێكی جوان لەس������ەر جەستە و 
جلوبەرگەكانی������ەوە دەربخات، كە چەندی������ن لایەن و هەنگاوی تایبەت 
بەخۆیەوە دەگرێ و دەتوانین لەبچووكترین كاری س������ادە جوانییەكی 
گەورە بەدەست بهێنین، یەكێك لەو كارانەی كە خانمان دەتوانن سوودی 
لێوە وەربگرن، ئەویش ڕەنگی جلوبەرگە، كە ڕێگەیەكی دیاری كراوە، 
تیایدا دەتوانین شایستەیی و پڕ بەهاترین جوانی بەدی بكەین، لەگەڵ 
كراس و جلی ك������وردی زۆربەی ڕەنگەكان دیمەن������ی خۆیان بنوێنن، 

ئەمەش وادەكات كە كراسی كوردی لەچەندین ڕەنگەوە بێ، وەكو ئەوەی 
لەجلوبەرگی كچانی كورد دەبینرێن. یەكێك لەو ڕەنگە شایس������تانەی كە 
لەگەڵ ڕووناك������ی و گەرمی وەرزی هاوین دەگونجێت، بریتییە لەڕەنگی 
زەرد، ئەو ڕەنگە هاوش������ێوەی ڕەنگی سپی جوانی و سوودی خۆی هەیە، 
تایبەتمەندی كراس������ی كوردی لەڕەنگی زەرد لەوكاتەوە دەبێ، كراس������ەكە 
س������ەرتاپای لەڕەنگی زەرد بێ، یان بەشێك لەكراسەكە لەڕەنگێكی دیكە 
ب������ێ، بەڵام زیاتر دەبێ ڕەنگە زەردەكە زاڵتر بێ بەس������ەر هەر ڕەنگێكی 
دیكەی كە تێكەڵ بەڕەنگی كراسەكە دەكرێ، دەتوانین سوود لەبەشەكانی 
دیكەی ڕەنگی زەرد وەربگرین، ئەوانیش: زەردی كاڵ و تۆخ و زێڕی و 

ئاگرین، تا جلێكی كوردی جوانی لەسەر بنەخشێنین.

كراس زەردێ

هەرچەندە گشت لایەنەكانی گرنگیدان بەخانمی بووك لەو ڕۆژەوە كاری لەسەر دەكرێ، بەڵام زۆر شتی 
بچ������ووك و تەنانەت جارجار گەورەش لەبیر دەكرێن، لەبواری جوان������كاری هەندێك هەنگاوی بچووك 
هەن،  كە لەجێگەی خۆی دەبێ بۆ زیاتر ڕازاوەكردنی خانمی بووك، هەر لەتەسریحەی قژ و ماكیاژ 

و ڕەنگی ئەس������اس و جوانكاری بۆ پێست و دەستەكان، تەنانەت جلوبەرگ و پێڵاوی بووك دەبێ حیسابی بۆ 
بكرێ و لەگەڵ هەر یەكەیەك بەپێی گرنگی و جوانی خۆی كاری لەسەر بكرێ. بەهۆی ئەوەی دەستی 

ل������ەو ڕۆژی ئاهەنگەدا بەش������ێوەیەكی زۆر و بەرچاو دەردەك������ەوێ، بۆیە دەبێ كاری خانمی بووك 
جوانكاری بۆ ئەو بەش������ە بچووكەش ئەنجام بدەین، بۆ دەس������تەكانیش چەندین 
ڕێگ������ە هەن، دەبێتە ڕێگەی������ەك بۆ جوانی و ڕازاوەیی پەنجە و دەس������تی 
خانمان، لەوانە: لێدانی كرێمێك كە پێستی دەست نەرم بكاتەوە و بەجوانیش 
دەربكەوێ، هەروەها دانانی نینۆك، ئ������ەوەش دەكرێ لەڕێگەی نینۆكی 

سروشتی كەس������ەكە بێ، یان دەتوانین نینۆكی دەس������تكرد )مەناكیر( 
دابنێی������ن، ژمارەیەكی كەم لەكچان نینۆكی������ان دەهێڵنەوە، بۆیە دەتوانن 
س������وود لەنینۆكی دەستكرد وەربگرن، كە چەندین مۆدە و جۆری هەیە، 
دەكەوێتە س������ەر ئارەزووی ئەو كەسە، چ جۆرە نینۆكێك هەڵدەبژێرێت، بۆ 
مۆدەی ئەوس������اڵەش زیاتر نینۆكی ڕەنگی سپی مۆدەی سەردەم 

دەبێ و باوی لەسەر دەبێ. 

ئامادەكاری نینۆكەكانی پەنجە بۆ خانمانی بووك

دیك������ۆری ماڵ پێویس������تی بەگرنگیدانی 
تایبەت������ە بۆ ئەوەی جوانی ب������ە ماڵەكەت 
ببەخشێ، چونكە هەر یەكە لەو دیكۆرانە 
جێگ������ە و جوانی خ������ۆی دەگرێ، لەگەڵ 
هاتنی وەرزی هاوی������ن، لەدیكۆری ماڵ، 
لایەنێ������ك گرنگ������ی خ������ۆی دەردەكەوێ و 
لەبوارێك������ی ت������ازەوە دەبێتە ش������وێنێك بۆ 
خۆش������ی و حەس������انەوە، ئەویش باخچەی 
ماڵەوەیە. كە ش������وێنێكی ئارامە، تەنانەت 

باخچە قـــــــــــــــــــــــــــــــەشـــــــــەنگترین دیـــــكۆری ماڵە
جگە لەوەی سوودی هەیە لەهێمنكردنەوەی 
م������رۆڤ، كەچ������ی جوانییەك������ی گەورەش 
دەبەخش������ێتە دیك������ۆری م������اڵ. باخچە تا 
چەند س������ادە و ناس������ك بێ، ئەوەن������دە زیاتر 
جوانی خۆی دەبێ، لێرەش������دا دەبێ لەگەڵ 
هاتن������ەوەی ئ������ەو وەرزە، گرنگییەكی تەواو 
بەباخچەی ماڵەكانم������ان بدەین و بەچەندین 
گ������وڵ و گوڵزاری جوانەوە ڕازاوەی بكەین. 
لەڕێگەی دانانی تاخمێك كورس������ی و مێز، 

هەروەها چاندنی دار و گوڵی جوان، ئەگەر 
توان������را )جۆلان������ێ( و لەگ������ەڵ كەپرێكی 
بچووك دابنرێ لەباخچەدا، بێگومان دەبێتە 
یەكێك لەجوانترین و قەش������ەنگترین بەشەكان 
لەدیك������ۆری ماڵ، ب������ەڵام گرنگترین لایەن 
ئەوەی������ە، كاتێك باخچەكە پ������اك و بەگوڵ 
ڕازاوە دەب������ێ، هەروەه������ا چاندنی چەندەها 
جۆرە گ������وڵ، باخچەكە زیاتر ڕەنگاوڕەنگتر 

و جوانتر دەكات.

م������ۆدەی جلوب������ەرگ، كاتێ������ك پس������پۆرانی بواری 
جوانكاری دەستنیش������انی دەكەن، كە بیانەوێ لەگەڵ 
چ جۆرە كات و س������اتێكی تایبەت بەخۆەوە بگونجێ، 
ئەم������ەش وادەكات كە هەر جلێ������ك مانایەك لەجوانی 
خۆی ببەخش������ێ و لەنزیكەوە مۆدەی سەردەمەكەی 
بێ، دەتوانین بیروڕای پسپۆرانی جوانكاری لەوەرزی 
هاوینی ئەوس������اڵی 2012 لەچەن������د جلێكی جوانەوە 
بەدی بكەین، بۆ جلی س������ەرەوە زیاتر بلووز و بۆدی 

هاوینە، كە هەندێك ش������ێوە بۆدی بێ، واتە جەس������تە 
بگرێ، هەروەها بۆ جلی خوارەوەش، تیشكیان خستۆتە 
سەر تەنوورە، زیاتر ئەو لایەنەی دەستنیشانی دەكەین، 
ئەویش پۆشینی تەنوورەی درێژە بۆ وەرزی هاوین، كە 
یەكێكە لەمۆدە هەڵبژێدراوەكان بۆ ئەو وەرزە، سەبارەت 
بەش������ێوە و جوانی تەن������وورەوە، چەندین لایەنی هەیە، 
ئەوانی������ش: تەنوورەی )درێ������ژ و ناوەندی و كورت(، 
ب������ەڵام ئەوەی زیاتر ئامادەك������راوە تا مۆدەی هاوینی 

ئەوس������اڵ بێ، تەنوورەی درێژە، وەكو دەزانین 
مۆدەی هاوینی ساڵی ڕابردوو پانتۆڵی جینز 
ب������وو، كە ئەویش جلێكی گەرمە و جەس������تە 
دەگرێ و خانمان بێزار دەكات، بەڵام هەرچی 
تەنوورەیە، سەرەڕای ئەوەی دیمەنێكی جوان 
و سەرنجڕاكێش������ی هەیە، هەروەها جلێكی 
كراوەیە بۆ پۆش������ین و تەنانەت هەستێكی 

خۆش بەخانمان دەگەیەنێ كە دەیپۆشن.

تەنوورەی درێژ 
مۆدەی هاوینی 

2012

دانان������ی ه������ەر تەس������ریحەیەك ب������ۆ مۆدەیەكی قژ، 
پێویس������تی بەئامادەكاری س������ەرەتایی هەیە، كە لەو 
ئامادەكاریی������ە، بیرۆكەی ش������ێوازی ق������ژ و ڕەنگ 
و تەنانەت تەس������ریحەكەش ڕۆڵی خ������ۆی دەبینێ، 
دەتوانی������ن لەهەنگاوەكانی بای������ەخ دان بەقژەوە، لەو 
جۆرە ق������ژەی خۆت بزانی و تەنان������ەت هەندێ جار 
ڕێگەیەك������ی جوان دەگرێ بۆ تەس������ریحەیەك، بەڵام 
لەگەڵ مۆدەی قژت ناگونج������ێ، دەبێ هەوڵبدەی 
چ ج������ۆرە مۆدەیەك لەگەڵ قژت گونجاو دەبێ. یان 

چۆن بتوانی قژت ببەس������تی، كە ئەوەش گەورەترین 
ڕێ������گای جوانی ق������ژ دی������اری دەكات، كاتێك تۆ 
تەس������ریحەیەك دەكەی، لەگ������ەڵ نەرمی یان جۆری 
ق������ژت ڕێكناكەوێ، ئەم������ەش وادەكات لەئەنجامدا 
ببیتە خاوەن تەسریحەیەك تەنانەت خۆت بەدڵت نابێ، 
و دیمەنی ئەو جۆرە نابەخش������ێ كە خۆت دەتەوێ. 
ب������ۆ ئەوانەی قژیان خ������اوە، دەتوانن بەخاوی و تەنیا 
لەدواوەی س������ەرەوە بەتۆقەیەكی بچووك بیبەس������تن، 
ئەوانەی قژیان كل������ۆش و مودەڕەج و لوولە، دەكرێ 

لەسەرەوەی سەر و دواوە بیبەستن، یان ئەوانەی قژیان 
نەرمە، دەكرێ پێشەوەی بەربدرێتەوە و ئەوەی دیكەش 
لەپشتەوەی سەر ببەسترێ، هەروەها ئەوانەی قژیان 
لارە ی������ان پەرمەناتە، دەكرێ س������وود لەدانانی قژیان 
وەربگرن كاتێك دەخرێتە سەر شانەكان، یان هەمووی 
قژ بخرێتە سەر شانێك، كە ئەوەش گەورەترین دیمەن 
و مۆدە دەبەخش������ێ، زیاتر ق������ژی زەرد یان مێش و 
نیگرۆ، لەس������ەرەتای مۆدەی هاوین و پاییزدا باوی 
دەبێ و دەكرێ خانمان سوود لەو مۆدەیە وەربگرن. 

چۆنیەتی هەڵبژاردنی شێوەی بەستنی قژ

كاتێك سەردانی ش������اری دهۆك دەكەین، چەندین 
شوێنی گەش������تیاری و خۆش بەرچاوت دەكەوێ، 
لەوان������ە كاتێك )س������وارەتووكە(جێ دەهێڵی لەوێوە 
ڕێگەی������ەك دەڕوات بەرەو ڕۆژهەڵات، دوای چەند 
كیلۆمەترێ������ك دەگەیتە بامڕنێ، پاش������ان دەگەیە 
س������ەكەڕێن كە بەترێ بەناوبانگ������ە، لەدوای چەند 
ڕۆیش������تنێك دەگەیتە سەرس������نگ، كە شوێنێكی 
گەشتیاری وەك ش������ارێكی بچووكە لەدهۆك، كە 
ناوەكەی ل������ەوەوە هاتووە كە دەكەوێتە س������ەرەوەی 

كێ������وی چیای گارا، بۆیە ناوی نراوە سەرس������نگ، 
ی������ان زیاتر بەمان������ای كەوتنی پێگ������ەی جوگرافی 
لەسەر سینگی چیای گارا. شارۆچكەیەكی جوان 
و خنجیلانەیە، ش������وێنێكە بۆ گەشت و سەیران، كە 
بەناوچ������ەی س������ەوز و ئاوێكی پاك������ەوە بەناوبانگە، 
كەش و هەوای ئەو ش������وێنە ناوەندیە و زۆر جاریش 
بەف������ری لێدەبارێ، پلەی س������اردی و گەرمی نێوان 
)17تا 38( دەبێ، بەرزی هاوینەهەواری سەرسنگ 
دەگاتە )1046(مەتر لەسەر ئاستی دەریا، دەكەوێتە 
س������ەر ڕێگای نێوان ش������اری دهۆك و ئامێدی، كە 

شوێنێكی هێمن و كەشوهەوایەكی خۆشی هەیە، تا 
گەشتیاریەكانی  شوێنە  بەسەرنجڕاكێشترین  ئێستا 
كوردس������تان دادەنرێ، لەو شارۆچكەیەدا زۆر شەڕ 
و پێكدادانی بینیوە لەس������ەردەمی دژایەتی كردنی 
ڕژێمی پێش������ووی عێراق و تەنانەت شوێنێك بووە 
بۆ بەرەنگاربوونەوەی هێزی ڕژێمی پێشوو، بەڵام 
چەندین س������اڵ، توانرا لەو شارۆچكە گەشتیاریە 
چەندین ئوتێل و میوانخانە و جێگەی گەش������ت و 
س������ەیران دروس������ت بكرێ و ئەمە جگە لەوەی كە 

خۆی دیمەنێكی سرووشتی جوانی هەیە.

سەرسنگ سەرنجڕاكێشترین هاوینەهەواری كوردستان

هەولێر، بەچەندین دیمەنی جوان و ڕازاوە ناس������راوە، 
ه������ەر لەكۆنەوە و تاوەكو ئێس������تاش، خەڵكی هەولێر 
ب������ەوە بەناوبانگن، مرۆڤی دڵس������اف و پاكن، لەگەڵ 
یەكت������ر نزیكن و ه������اوكاری یەكت������ر دەكەن، قەڵای 
هەولێریش یەكێكە لەو ش������وێنە جوان و خۆشانەی كە 
س������ەردەمێكە بەش������كۆمەندی و بەرزییەوە ماوەتەوە. 
یادگاریی������ە كۆنەكانی ئەو ش������ارە زۆرن و هەر یەكە 
جێگەی بیرەوەرییەكی خۆش و جوانن، ئەو وێنەیەش، 
یەكێكە لەو یادگارییە جوان و سەیرانەی كە لەهەولێر 
گیراوە، وێنەكە لەساڵی )1932( گیراوە كە لەسەر 
دەرگای قەڵاتەوەیە، ئ������ەو دەرگایەی كە دەكەوێتە 
لای دادگای هەولێر، واتە دەرگای دووەمی قەڵات، 

ئ������ەوەی جوانە لەم وێنەی������ە، كۆمەڵێك خەڵكی ئەو 
شوێنە وێنەیان گرتووە، كە دوو پیاو و چەند منداڵ 
و ئافرەتێكن، ڕەنگە ئەوانەی لەم وێنەیە هەندێكیان 
لەژیان������دا مابن، ئەگەر ئەو وێنەیە ببیینن، بێگومان 
چاویان پڕ دەبێ لەگریان بۆ ئەو یادگارییە خۆش������ە، 
لەوێنەك������ە دیارە دەوروبەری ق������ەڵات چۆڵەوانییە و 
تەنانەت هەندێ������ك خانوو دەبینرێن، ئەمەش بەمانای 
ئەوەی لەو كاتەوە تەنیا خەڵك لەسەر قەڵای هەولێر 
نیش������تەجێ بوون و ئیدی ب������ەرەو زۆربوونی خەڵكی 
هەولێر، دواتر ب������ەرەو خوارەوە جووڵەیان كردووە و بەم 
جۆرە بۆتە ئەو شارەی ئێستا كە زیاتر لە)2( ملیۆن 

كەس لەو شارە دەژی.

وێنەیەكی كۆنی قەڵای هەولێر!

ئێستا مانگی جۆزەردانی كوردیە، لەو مانگەدا 
كە هەر ناوەكەی گوزاش������ت لەكەشەكە دەكات، 
بەرووبووم������ی جۆ و گەن������م زەرد دەبێ بەهۆی 
ئەوەی جۆ بەهێزترە زووتر گەورەدەبێ، بۆیە پێش 
گەنم زەرد دەبێ و ئی������دی ناو لێنانی جۆزەردان 
لەو لایەنەوە هاتووە، واتە وادەی دوورینەوە دادێ 
بەرووبوومەكانیان بدورێننەوە.  و دەبێ جووتیاران 
لەسەردەمی پێشوودا دروێن كردن بەم شێوەیە بوو، 
كاتێ������ك وادەی دروێنە دەه������ات و ئیتر هەرچی 
پیاوان و گەنجان و تەنانەت ئافرەتانیش بەش������دار 
دەب������وون لەدروێنە كردن، هەر یەكە بەداس������ێكی 

جەنجـــــــــــەڕ و دەڕراســــــــــە!

وەكو چۆن لەیاس������ا و نەریتی زۆربەی نەتەوەكانی 
جیه������ان و ڕۆژ ئاوا وا باوە ك������ە )2( ژن نەهێنن، 
بەڵكو دەتوانن دەستبەرداری یەكێك بن تا یەكێكی 
دیك������ە بخوازن، بەڵام ئەو حاڵەت������ە لای ئەو پیاوە 
ئەمەریكییە گۆڕاوە و بووە هاوس������ەری دوو ژن، 
ئەوەی سەیرە هەردوو ژنەكانی ئەو پیاوە خوشكن. 
ئەو پی������اوە ناوی )جۆ(ی )43( س������اڵە و دوای 
ئ������ەوەی هەریەكە لەجووتە خوش������كەی )فیكی و 

تیژەوە، كە ئاسنێكی تیژە و لار بۆتەوە، لەشێوەی 
نیوە مانگە، بەمەش ئەو كەسەی دروێنەی دەكرد، 
بەدەستێك دەغڵ و دانەكەی دەگرت و بەدەستێكی 
دیكەش كە داس������ی لەدەست بوو، لەنزیك زەوییەوە 
دەغڵەك������ەی دەبڕی و لێی دەك������ردەوە، دواتر ئەو 
دەغڵ و دانە هەڵدەگیرا و لەشوێنێك كۆ دەكرایەوە 
دەب������وو بەكاری جۆخین و جۆخین كردن، پاش������ان 
بە)جەنجەر( بەس������ەر ئەو دەغ������ڵ و دانە دەكەوتن 
كە بەئێس������تر ڕادەكێش������را، تاوەكو دان و دەغڵەكە 
لەیەكت������ر جیا دەبوویەوە، دوات������ر دانەكە كە دەبوو 
بەگەنم و جۆ، بەشنەبا و بە)شەنە( بەجوانی جیا 

دەكرایەوە و هەڵدەگیرا، ئەمەش ژیانی كورەدەوای 
كۆن ب������وو، تا ئەو كاتەی ئامێرێك دروس������ت كرا 
بەناوی )دەڕراسە(، كە ئامێرێكی گەورە و بەهێزە، 
لەپێشەوە دەوێكی گەورەی هەیە، لەگەڵ چەندین 
لكی ئاس������نین، كاتێك دەڕراس������ە دەهێنرێتە سەر 
دەغڵەكە و ئیتر ئەو دەڕراسەیە خۆی كاری داس 
و لێكردنەوە و جەنجەر و شنەبا ئەنجام دەدات، واتە 
هەر یەكە بەپێ كارەكانی خۆی، تا لەكۆتایی دان 
و دەغڵەكە جیا دەكاتەوە، لەهەندێك ش������وێن تاوەكو 
ئێستاش دروێنە بەدەست دەكرێ، ئەمەش لەناوچە 

شاخاوییەكان، كە دەڕراسە ناگات بەو شوێنانە.

جەنجـــــــــــەڕ و دەڕراســــــــــە!

س������ادە و ساكاری كەس������ایەتیە بەناوبانگەكانی 
جیه������ان، لەس������ەر جووڵە و مامەڵ������ەی ژیانی 
ڕۆژانەی دەوەستێ، كە هەندێكیان تەنیا لەكاتی 
دەوامی فەرمی و شوێنی ئیش و كاری، خۆی 
وەك خاوەن پۆس������تێك دەزان������ێ، بەڵام دوای كە 
دەكەوێتە ژیانی ڕۆژان������ەوە، وەك هەر تاكێكی 
ئاس������ایی كاری ڕۆژانەی خۆی دەكات. باراك 
ئۆبامای س������ەرۆكی زلهێزترین وڵاتی جیهان، 
وەك ئەو كەس������ەی كە خاوەن كەس������ایەتییەكی 
سادەیە، كاتێك لەدەوام و كۆشكی سپیەوە نابێ، 
ئیدی بەژیانی ڕۆژانەی خۆیەوە خەریك دەبێ، 

ئەمەش دوور لەپاس������ەوان و ی������ان هەر كارێكی 
فەرم������ی، وەك ل������ەو وێنەیە دەبین������ن كە خۆی 
)میشێل ئۆباما( خەریكی كڕینی شت و مەكن 
بۆ ماڵەوە، سەرۆكی ئەمریكا، حەز بەخواردنی 
كودۆ و شووتی دەكات زۆر، وەك لەوێنەكەدا كە 
عارەبانەی كودۆە، چەند دانەیەكی هەڵگرتووە و 
ب������ەرەو ئوتۆمبێلەكەی دەبات تا بیباتە ماڵەوە و 
بیخوات، ئەمەش دەبێتە یەكێك لەهەنگاوە جوان 
و سەیرەكانی ئەو س������ەرۆكە، تاوەكو خۆی وەك 
خەڵ������ك بزانێ و ژیانی ڕۆژانەی خۆی لەگەڵ 

هاوسەرەكەی تێكنەدات. 

ئۆباما 
لەبــــــــــازاڕە!

كارە س������ەیر و جوان������ەكان جێگەی س������ەمەرە و 
تەنان������ەت هەندێك جار دەبێت������ە هۆی نیگەرانی 
خەڵك، ئەم������ەش زیاتر كاتێك ك������وڕان و كچان 
جەستەی خۆیان بەتاتۆ دەكوتن، ئەوەی جێگەی 
سەیرە بیرۆكەیەكی سەیر پەیدا بووە ئەویش كون 
كردنی جەس������تەیە تاوەكو وەك جلێك دەربكەوێ. 
ئەو خانم������ە لەویلایەت������ی ئەریزۆنای ئەمریكی 
دەژی و ناوی )لیندسی(یە و سەرەڕای ئەوەی 
جەستەی لەتاتۆیە، كەچی ئێستا هەڵساوە بەكون 
كردنی جەستە، تاوەكو لەپشتی دیمەنی جلێكی 

بەقەیتانەوە دیار بێ، یان وەك ئەوەی ئیلەگێكی 
لەبەر بێ، ئەو كارەش بەدانانی ئەڵقەی بچووك 
لەسەر جەس������تەوە دادەنرێ، ئیتر داوێك دەخرێتە 
ناو ئەو ئەڵقانە و ئەمەش لەس������ەرەوەی پش������ت 
تاوەكو خوارەوە دەبێ، ئەو كارەش بە)500( دۆلار 
ئەنجام دەدرێ و تەنانەت داواكارییەكی زۆریشی 
لەسەرە، ڕەنگە لەچەند ساڵێكی داهاتوودا، ئەو 
مۆدەیە پەرە بسەنێت و ببێتە مۆدەیەكی جیهانی 
وەك تاتۆ، كە ئێس������تا لەسەرتاپای جیهان كوڕان 

كچان تاتۆ ئەنجام دەدەن. 

جەستە كون كردن 
لەجیاتی تاتۆ!

فالیری(، بەیەكتر دەگ������ەن و كە پیاوەكە لەگەڵ 
هەردوو خوش������ك پێوەندیەكی خۆشەویسی هەبووە، 
ئیت������ر داوای هەردووانی كرد، پ������اش ڕەزامەندی 
هەر دووخوش������كەكە، توانی ببێتە خاوەن )2( ژن و 
جەرگی كون كون! ئەمەو فیكی واتە ژنە گەورەی 
بووە لەدوای )22( ساڵ هاوسەرگیری، ئیتر توانی 
خوشكەكەی دیكەشی بكات بەهاوسەری خۆی و 

ئەوانیش فێرە دوو ژنی بوون!

77ئەوانیش فێری دوو ژنە بوون

بۆ زانینی ئاستی زیرەكیت، هەوڵبدە ئەنجامی ئەم شێوە شیكارە بدۆزیتەوە..

 
ئەم چوارگۆشانە بەپیت پڕ بكەرەوە كە لەكۆتایی ناوێكت بۆ دەردەچێت بتوانە لەماوەی )5( خولەكدا ناوەكە بدۆزیتەوە،

ئەمەش وەك سوود وەرگرتن لەم ئاسانكاریانەی خوارەوە:
ئاسانكاری

- پیتی خانەكانی )1+3( كۆ بكەیتەوە بەمانای )ژمارەیەك پاش ژمارە 1(
- پیتی خانەكانی )5+3+2+7( كۆ بكەیتەوە بەمانای )شلەیەكە لەناو جەستەی مرۆڤ دەخولێتەوە(
- پیتی خانەكانی )5+6+7( كۆبكەیتەوە بەمانای )پاشگرێكە بۆ ڕێزگرتن دەخرێتە دوای ناوەكانیان( 

-پیتی خانەكانی )5+4+3(كۆ بكەیتەوە بەمانای )كارێكی مرۆڤە شەوانە زیاتر ئەنجامی دەدات، مێشك ئارام دەكاتەوە( 

* وەڵامی ژمارەی پێشوو وشەی )پێشمەرگە( بوو بۆ زاخــــاوی مێشك

پەندی ناوداران

من زاناترین كه سم له  هه موو جیهان ته نها 
له به ر ئ������ه وه ی یه ك ش������ت ئه زانم ئه ویش 

ئه وه یه  كه  هیچ نازانم ...

لەم وێنەیەدا، ئافرەتێكی پیر دەبینن لەس������ەر پێخەفەكەی، لەدەوروبەری چەندین ئافرەت دانیشتووە، 
هەموویان كچ و دایكن، هەوڵبدە بزانە ئەو منداڵەی لەتەنیش������تی ئافرەتە پیرەكەیە، دەبێتە چی ئەو 

ئافرەتە بەتەمەنە، كە گشت لەو كەسانە نەوەی ئەو ئافرەتە پیرەن!

- سوقرات دەربارەی زانین و نەزانین 
دەڵێ :

 وێنە و بیركردنەوە

- دکتۆرێک کۆمەڵێک شێت تاقی دەکاتەوە 
ڕەسمی سەیارەیەک دەکێشێت لەسەر دیوارێک 
و دەڵێ������ت دەی بچنە ن������اوی، هەموویان خۆیان 
دەکێش������ن بەدیوارەکەدا یەکێکی������ان ئەمێنێتەوە 
دکتۆرەک������ە دەڵێت ئەمەیان لەوە دەچێت ش������ێت 
نەبێت لێی دەپرس������ێت بۆ ناچیتە ناوی شێتەکە 

دەڵێت سویچەکەی بەخۆمە.
***

- بەکابرایەک دەڵێن ناوی سێ گۆرانیبێژمان 
پێ بڵێ کە ناویان پ������ە پیتی )یش( کۆتایی 
بێت، ئەویش دەڵێت دارویش، حەسەن زیرەکیش، 

موعینیش.
***

- یەكێ������ك ئاش������قی کچێک ب������ووە دوایی 
خوشکەکەی مارە دەکات، پێی دەڵێن: باشە بۆ 
خوشکەکەی؟ ئەویش دەڵێت: ئاخر بەو شێوەیە 

لەمەودوا زوو زوو خۆشەویستەکەم دەبینم.

نوكتە

كه  من هۆگر به  تۆ بووم تازه  بۆچی دولبه رێكی تر
 ده رمكه ی لێره  ناڕۆم ناچمه  كوچه  و ده رێكی تر

 منی دیت نیوه  كوشته ی نازی چاوی خۆیه تی فه رمووی
 خه ڵاتی مه رگه  بۆ تۆ بگره  ها ده ی خه نجه رێكی تر

 له  سیحری سامیری باكم نییه  ترسم هه یه  چاوت
 به  مه ستی نازه وه  بمخاته  ده ست ئه فسوونگه رێكی تر

 له  فیكری تۆ نه وه ستاوم به  پیری نازه نینی كورد
 ئه گه ر په نجه م قه ڵه م بگرێ ده نووسم ده فته رێكی تر
 له  چه رخی ڕۆژگار گیرۆده  ماوم هێنده  دڵ ته نگم
 په نا بۆ مه ی نه به م هیچ چاره  ناكا ڕابه رێكی تر

 ده  مه یگێڕ ده ستی من داوێنی تۆ بێ وه ك عه ره ب سه د جار
 فه رامۆشی نه كه ی وا تازه  هات سه وداسه رێكی تر

 خه یاڵی بووكی شادی بۆ دڵی په ستم زه ماوه نده 

 ده  نه یژه ن لێده  نه ی، با چۆپی بڕوا چه ند گه ڕێكی تر
 ده  با ده  ئاكی به دخوو خوێن بڕژێ تاكو ڕۆژێ دێ

 ده كه وته  به ر شه پۆلی هه ڵمه تی ئاسنگه رێكی تر
 له  گوێم ده نگی زرنگا پێی گوتم دڵگیر مه به  )ع���ه ونی(

 ئه مه  چه رخه  ده سووڕێ دێته وه  ده وروبه رێكی تر
س: ئەستێرەكانی شیعری كلاسیك

دیـــوانــە شـــیعر

-شاعیر عەونی دەربارەی هۆگربوون دەڵێ: 

